
	Zornhaw  13  17	Zwirhäw brechen.  14

	Zu dem kurtzen schwerdt vier Regeln.  14





Zwölff leren, den angehnden Fechteren.


¶ Zwölff Regeln laß dich nit verdriessen,

 Aus den mag dir groß kunst entspriessen.



1 


Welcher fuß vorn steht, sei bogen,

 Der hinder gstrackt, ziert den leib oben.



2


Hoch gfochten, mit gstracktem leib,

 Gwaltig bossen auß der lenge treib.



3


Streych und tritt mit einander

 Und setz dein füß wider einander.



4


Wer tritt nach häwen

 Der darff sich kunst nit frewen.



5


Merck was die flech ist,

 Ficht nit linck, so du recht bist.



6


Such schwech und sterck,

 In des das wort eben merck.



7


Prüff weych odder hert,

 Nachreysen sei dein gfert.



8


Streych vor und nach,

 Einlauffen sei dir nit gach.



9


Ficht nahend beim leib,

 Die zeckrur nit vermeid.



10


Tritt nahend inn Bundt,

 Anderst du würdst verwundt.



11


Vor der hadt, heyßt die lang Schneid,

 Selten ein versatzung auff der kurtzen leid.



12


Erschrickstu gern,

 Keyn Fechten lern.

